
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ 29-Ի N 1486-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 5-րդ մասը` Հայաստանի Հանրապետության կառավարությունը  ո ր ո շ ու մ  է.
Հայաստանի Հանրապետության կառավարության 2007 թվականի նոյեմբերի 29-ի <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին գույք ամրացնելու և որպես բնակելի ֆոնդ նվիրատվություն կատարելու և Հայաստանի Հանրապետության կառավարության 2007 թվականի մայիսի 31-ի N 798-Ա որոշման մեջ փոփոխություն կատարելու մասին>> N 1486-Ա որոշման N1 հավելվածի 15-րդ կետը շարադրել հետևյալ խմբագրությամբ.

	1.  1. <Հայաստանի Հանրապետության կառավարության 2007 թվականի նոյեմբերի 29-ի N 1486-Ա որոշման մեջ փոփոխություն կատարելու մասին> ՀՀ կառավարության որոշման նախագծի հիմնավորում 

	1.
	Անհրաժեշտությունը

	
	Սույն որոշման նախագծի ընդունման անհրաժեշտությունը պայմանավորված է ՀՀ կառավարության 2007 թվականի նոյեմբերի 29-ի N 1486-Ա որոշմամբ նվիրատվության առաջարկված բնակելի տարածքի նվիրառուի փոփոխման անհրաժեշտությամբ: 

	2.
	Ընթացիկ իրավիճակը և խնդիրները

	
	ՀՀ կառավարության 29.11.2007 թվականի թիվ 1486-Ա որոշմամբ /այսուհետ՝ Որոշում/  թույլատրվել էր Երևան քաղաքի Մոլդովական 12/1 հասցեում գտնվող 4-րդ մասնաշենքից 17.4 ք/մ ընդհանուր մակերեսով թիվ 322 սենյակը, որպես բնակելի ֆոնդ, նվիրել քաղաքացի Իսախանյան Տիրուհուն: Որոշմամբ նախատեսվել էր, որ նվիրառու ընտանիքների կողմից <Նոր Նորք> ուսանողական ավան> ՓԲ ընկերության հանդեպ ունեցած պարտավորությունների մարումից հետո այդ ընտանիքների հետ կկնքվեն նվիրատվության պայմանագրեր:

Իսախանյան Տիրուհու հետ դեռևս պայմանգիր չի կնքվել:

 03.09.2015թ.-ին ՀՀ ԿԱ ՊԳԿ վարչություն է դիմել Իսախանյան Տիրուհու որդին` Զոհրաբ Իսախանյանը, հայտնելով, որ մայրը մահացել է /ներկայացվել է մահվան վկայականը/ և խնդրել է որոշման մեջ կատարել նվիրառուի փոփոխություն` մոր փոխարեն բնակարանը նվիրել իրեն, որի համար նա պատրաստ է վճարել Ընկերության հանդեպ մոր ունեցած պարտավորությունները: 

Հաշվի առնելով այն հանգամանքը, որ Զոհրաբ Իսախանյանի կողմից ներկայացվել են բնակելի տարածքի նվիրատվության համար անհրաժեշտ` ՀՀ կառավարության 2011 թվականի մարտի 24-ի թիվ 305-Ն որոշմամբ սահմանված փաստաթղթերը, ինչպես նաև այն, որ ՀՀ ոստիկանության անձնագրային և վիզաների վարչության կողմից տրված տեղեկանքի համաձայն տվյալ հասցեում հաշվառված են եղել միայն մայր և որդի, Իսախանյան Տիրուհին, որը հաշվատումից հանվել է մահվան կապակցությամբ, և Իսախանյան Զոհրաբը, որը հաշվառված է նույն հասցեում 15.10.2008 թվականից, առաջարկվում է փոփոխություն կատարել վերոնշյալ որոշման մեջ, մոր փոխարեն որպես Մոլդովական 12/1 հասցեի 4-րդ մասնաշենքի /ներկայիս Մոլդովական 29/4/ թիվ 322 սենյակի նվիրառու ընդգրկել Զոհրապ Սամսոնի Իսախանյանին:  

	3.
	Տվյալ բնագավառում իրականացվող քաղաքականությունը 

	
	-----------------------------------------------

	4.
	Կարգավորման նպատակը և բնույթը

	
	Նպատակը` իրավական ակտում փոփոխություն կատարելով, ակտում սահմանված դրույթները ընթացիկ իրավիճակին համապատասխանեցնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	----------------------------------------

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<ՀՀ կառավարության 2007 թվականի նոյեմբերի 29-ի N 1486-Ա որոշման մեջ փոփոխություն կատարելու մասին> ՀՀ կառավարության որոշման նախագծի  ընդունման կապակցությամբ պետական և ՏԻՄ բյուջեներում եկամուտների ավելացում չի նախատեսվում:

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 
e-gov.am  հասցեում:

	2. 
	Հասարակության մասնակցությունը նախագծմանը և/կամ քննարկումներին


	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	18.09.2015թ.-ի թիվ 

01/83-5/26363-15


	Առաջարկվում է Նախագծով ՀՀ կառավարության 29.11.2007թ. N 1486-Ա որոշման N 1 հավելվածի աղյուսակի նոր խմբագրությամբ ներկայացվող 15-րդ կետի 2-րդ սյունակում նշել «Նոր Նորք» ուսանողական ավան» փակ բաժնետիրական ընկերության 4-րդ մասնաշենքում բնակվող և սեփականության իրավունքով անշարժ գույք չունեցող ընտանիքի անդամի կարգավիճակը:


	Հաշվի է առնվել:
	Նախագիծը լրամշակվել է:

	ՀՀ ԿԱ անշարժ գույքի կադաստրի պետական կոմիտե
	14.10.2015թ.-ի թիվ ՄՍ/6458-15
	Առաջարկություններ և դիտողություններ չունեն:
	-
	-

	ՀՀ արդարադատության նախարարություն
	12.10.2015թ.-ի թիվ 01/14/12389-15
	Որոշման նախագծին կից ներկայացված հիմնավորման համաձայն, որոշում  կայացնելիս, հաշվի է առնվել այն հանգամանքը, որ Զոհրաբ Իսախանյանը հանդիսանում է Իսախանյան Տիրուհու միակ ժառանգորդը, ով 2008 թվականից հաշվառված և փաստացի բնակվում է նշված բնակարանում և պատրաստ է վճարել ընկերության հանդեպ մոր ունեցած պարտավորությունների համար: Մինչդեռ, միակ ժառանգ լինելու հանգամանքը հավաստող որևէ փաստաթուղթ /Ժառանգության իրավունքի վկայագիր/ ներկայացված չէ: Այդ առումով նախագծում և հիմնավորման մեջ առաջարկվել է հղում կատարել  Հայաստանի Հանրապետության կառավարության 2011 թվականի մարտի 24-ի թիվ 305-Ն որոշմանը, որով հաստատված  պետական կառավարչական հիմնարկներին ամրացված` բնակելի տարածքների նվիրատվության կարգի 2-րդ կետի համաձայն բնակելի տարածքները նվիրվում են համապատասխան տարածքում 5 տարվանից ավելի տեղում հաշվառված և փաստացի բնակվող Հայաստանի Հանրապետության այն քաղաքացիներին, որոնք վերջին 5 տարվա ընթացքում չեն ունեցել սեփականության իրավունքով իրենց պատկանող անշարժ գույք (բացառությամբ չկառուցապատված հողամասերի) և բնակապահովման ծրագրերի շրջանակներում երբևէ բնակարաններ չեն ստացել, իսկ նվիրվող տարածքի վարձակալված լինելու դեպքում` նաև սահմանված կարգով վճարել են վարձավճարները: Այսպիսով, ընդունվող որոշման համար հիմք են հանդիսանում Հայաստանի Հանրապետության կառավարության 2011 թվականի մարտի 24-ի թիվ 305-Ն որոշման դրույթները, այլ ոչ թե այն հանգամանքը որը նշված է հիմնավորման մեջ: Հակառակ պարագայում, անհրաժեշտություն կառաջանա գույքի և գույքային իրավունքների ժառանգման հետ կապված հարաբերությունները կարգավորել ՀՀ քաղաքացիական օրենսգրքով:


	Հաշվի է առնվել:

Նախագծի հիմնավորման մեջ հղում էր արվել Իսախանյանի դիմումից, այն մասին, որ նա հանդիսանում է Իսախանյան Տիրուհու միակ ժառանգը: 
	Նախագծի նախաբանը և Տեղեկան-հիմնավորումը  խմբագրվել են:


